
ᐅᑐᐱᕆ 1, 2024 
 
 
Honourable Minister John Main 
Minister Responsible for Qulliq Energy Corporation 
Government of Nunavut 
P.O. Box 2410 
Iqaluit, Nunavut X0A 0H0 
 
 
ᐊᐃᖓᐃ ᒥᓂᔅᑕ ᔮᓐ ᒪᐃᓐ, 
 
ᐅᖅᓱᐊᓘᑉ ᐊᑭᖏᓐᓄᑦ - ᓱᕐᕋᔾᔭᐃᒃᑯᑎᒧᑦ ᑐᒃᓯᕋᐅᑦ 
 
ᒥᓂᔅᑕᐅᑉ ᑎᓕᐅᕈᑎᒋᓚᐅᖅᑕᖓ ᒪᓕᒃᖢᒍ ᒪᐃ 30, 2014−ᖑᑎᓪᓗᒍ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᐋᖅᑭᒃᓱᐃᖃᑦᑕᖅᐳᑦ ᓇᓚᐅᑦᑖᖅᑕᐅᔪᓂᑦ ᐊᒥᐊᒃᑯᖏᓐᓂ ᐅᖅᓱᐊᓘᑉ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᑦ ᑮᓇᐅᔭᖏᓐᓂᒃ. 
ᒥᓂᔅᑕᐅᑉ ᐊᔪᕆᖅᓲᔾᔨᔾᔪᑎᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᐱᓇᔪᒋᐊᖃᖅᑎᑦᑎᕗᑦ ᒥᓂᔅᑕᒧᑦ ᐱᓕᕆᐊᒃᓴᓕᖕᒧᑦ 
ᐅᖅᓱᐊᓘᑉ ᓱᕐᕋᔾᔭᐃᒃᑯᑎᖓᓂ, ᖃᖓᑐᐃᓐᓇᑦᑎᐊᖅ, ᐅᖅᓱᐊᓘᑉ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᐅᑉ ᑮᓇᐅᔭᖏᑦ ᐊᒥᐊᒃᑯᑦ 
ᖄᖏᐅᑎᓂᐊᕋᓱᒋᔭᐅᒃᐸᑕ ᑭᒡᓕᒋᔭᖓᓂ ᐃᓚᒋᐊᕐᓗᒍ ᐲᖅᓯᕝᕕᒋᓗᒍᓘᓐᓃᑦ $1−ᒥᓕᐊᓂᒃ ᑕᖅᑭᑦ ᐊᕐᕕᓂᓕᑦ 
ᐊᑐᖅᑎᓪᓗᒋᑦ.  
 
ᐅᖅᓱᐊᓗᖕᒧᑦ ᐊᑭᖏᓐᓄᑦ ᐋᖅᑭᒃᑕᐅᓚᐅᖅᐳᖅ 3.7 cents/kWh ᑲᑎᖅᓱᖅᑕᐅᓪᓗᑎᒃ, ᐊᐃᕆᓕ 1, 2024−ᒥ 
ᐱᒋᐊᖅᖢᓂ, ᐃᓱᓕᕝᕕᒃᓴᐅᑎᖃᖅᖢᓂᓗ ᓯᑎᐱᕆ 30, 2024−ᒥ.  
 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᕙᒌᔭᓚᐅᖅᐳᑦ ᓄᑖᙳᕆᐊᖅᓯᒪᔪᒥᒃ ᓇᓚᐅᑦᑖᖅᑕᐅᓯᒪᔪᒥᒃ ᑐᒃᓯᕋᖅᖢᑎᒡᓗ 
1.35 cent/kWh ᐅᖅᓱᐊᓘᑉ ᐊᑭᖏᓐᓄᑦ ᐅᑐᐱᕆ 1, 2024−ᒥ, ᒫᑦᓯ 31, 2025−ᒧᑦ. ᓇᓚᐅᑦᑖᖅᑕᐅᔪᑦ 
ᓇᓗᓇᐃᖅᓯᕗᑦ ᓱᕐᕋᔾᔭᐃᒃᑯᑎᖃᙱᑉᐸᑕ ᐊᒥᐊᒃᑯᓂᐊᕋᓱᒋᔭᐅᔪᑦ ᑮᓇᐅᔭᑦ ᓯᑎᐱᕆ 31, 2025-ᒥ $1.3 ᒥᓕᐊᓐ 
ᖃᓂᒋᔮᓂ ᐊᑭᓕᒃᓴᖃᓕᕋᔭᖅᐳᑦ ᐊᑭᓕᖅᓱᐃᔨᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. 
 
ᐃᓚᓕᐅᑎᓯᒪᔪᑦ ᐋᖅᑭᒃᓱᖅᓯᒪᔪᑦ ᓇᓗᓇᐃᖅᓯᒪᓪᓗᓂ ᑕᖅᑭᑕᒫ ᐊᒥᐊᒃᑯᖏᓐᓂᒃ ᓇᓚᐅᑦᑕᖅᑕᐅᓯᒪᔪᓂᒃ ᐅᖅᓱᐊᓘᑉ 
ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒧᑦ ᓯᑎᐱᕆ 31, 2025-ᒧᑦ ᑎᑭᓪᓗᒍ. ᐋᖅᑭᒃᓱᖅᓯᒪᔪᑦ ᒪᓕᒃᐳᑦ ᐅᑯᓄᖓ ᑐᓴᐅᒪᔾᔪᑎᒃᓴᓂᑦ 
ᐊᑐᕐᓂᐊᕋᓱᒋᔭᐅᔪᓂᓪᓗ:  
 

1. ᐃᓗᐃᑦᑐᑦ ᐅᖅᓱᐊᓗᐃᑦ: ᐃᓗᐃᑦᑐᑦ ᐅᖅᓱᐊᓗᐃᑦ ᓄᓇᓕᖕᓄᑦ ᐊᐅᓪᓚᖅᑎᑕᐅᔪᒃᓴᑦ 
ᓇᓚᐅᑦᑖᖅᑕᐅᓯᒪᔪᑦ ᒪᓕᒃᑕᐅᓪᓗᑎᒃ 2024-ᒥ ᐅᖅᓴᒃᑕᐅᒃᑲᓐᓂᖅᑎᓪᓗᒋᑦ ᐊᑭᒋᕙᒃᑕᖏᑦ.  

2. ᓂᕈᐊᒐᒃᓴᐅᔪᑦ ᐅᖅᓱᐊᓗᐃᑦ ᐊᑭᖏᑦ: ᓂᕈᐊᖅᑕᐅᔪᑦ ᐅᖅᓱᐊᓗᐃᑦ ᐊᑭᖏᑦ ᐋᒡᒌᓯ 2024−ᒧᑦ ᑎᑭᓪᓗᒍ. 
ᓂᕈᐊᖅᑕᐅᓯᒪᔪᑦ ᐅᖅᓱᐊᓘᑉ ᐊᑭᖏᑦ ᓯᑎᐱᕆ−ᒥ ᒫᑦᓯ 2025-ᒧᑦ ᓇᓚᐅᑦᑖᖅᑕᐅᓯᒪᔪᑦ ᐊᑯᓂᐅᑎᒋᓂᖓᓂ 
ᐊᔾᔨᖃᖅᑐᑦ ᒫᓐᓇᒧᑦ ᓂᐳᐊᖅᑕᐅᓯᒪᔪᓂ ᐅᖅᓱᐊᓘᑉ ᐊᑭᖏᓐᓄᑦ.  

3. ᐅᖅᓱᐊᓗᒃ ᓈᓴᖅᓯᒪᔪᑦ: ᓇᓚᐅᑦᑖᖅᑕᐅᓯᒪᔪᑦ ᐅᖅᓱᐊᓘᑉ ᐊᑭᖏᑦ ᑕᑯᒃᓴᐅᑎᑕᐅᓪᓗᓂ ᐅᖁᒪᐃᓐᓂᖏᑎᒍᑦ 
ᐅᖅᓱᐊᓘᑉ ᐊᑭᒋᕙᒃᑕᖓᓂ ᐅᖅᓱᐊᓗᒃ ᓈᓴᖅᑕᐅᓯᒪᔪᖅ ᒪᓕᒃᖢᒍ ᐊᒻᒪ ᑲᑎᓯᒪᔪᑦ ᐅᖅᓱᐊᓗᖃᐅᑎᑦ 
ᓂᕈᐊᖅᑕᐅᓯᒪᔪᓪᓗ ᐅᖅᓱᐊᓗᒃᑖᖅᑎᑕᐅᔪᑦ. 

4. ᓂᐅᕐᕈᑕᐅᔪᑦ ᐊᒻᒪ ᓴᖅᑭᑕᐅᓂᖏᑦ: ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᓴᖅᑭᑕᐅᓵᓚᐅᖅᑐᑦ 
ᓂᐅᕐᕈᑕᐅᓂᐊᕋᓱᒋᔭᐅᔪᓪᓗ. 

 
ᐊᔾᔨᒌᙱᓂᖏᑦ ᐅᖅᓱᐊᓗᖕᒧᑦ ᐊᑭᒋᔭᐅᓂᐊᕋᓱᒋᔭᐅᔪᑦ ᐊᒻᒪ ᐅᖅᓱᐊᓘᑉ ᐊᑭᖏᑦ ᐊᖏᖅᑕᐅᓚᐅᖅᑐᑦ 2022/23-ᒥ 
ᐊᑭᒋᖁᔭᐅᔪᓄᑦ ᑐᒃᓯᕋᐅᑎᒥᑦ ᑕᖅᑭᑕᒫ ᐊᑐᖅᑕᐅᖃᑦᑕᕐᓂᐊᖅᐳᑦ ᖃᐅᔨᓇᓱᓕᕌᖓᑕ ᐊᑭᓕᒃᓴᖏᓐᓂᒃ 
ᐊᒥᐊᒃᑯᖏᓐᓂᓪᓘᓐᓃᑦ ᐅᖅᓱᐊᓘᑉ ᐊᑭᖓᓄᑦ ᓱᕐᕋᔾᔭᐃᒃᑯᑎᒧᑦ.  
 
ᓱᕐᕋᔾᔭᐃᒃᑯᑎᒋᖁᔭᐅᔪᖅ 1.35 cents/kWh ᐋᖅᑭᒃᑕᐅᓚᐅᖅᐳᖅ ᐊᒥᐊᒃᑯᖓᓂ ᐱᑕᖃᕈᓐᓃᖅᑎᑦᑎᔪᒪᓪᓗᑎᒃ 
ᐅᖅᓱᐊᓘᑉ ᐊᑭᖓᓄᑦ ᓱᕐᕋᔾᔭᐃᒃᑯᑎᒧᑦ ᑮᓇᐅᔭᖏᓐᓂᒃ ᒫᑦᓯ 31, 2025, ᑐᙵᕕᒋᓪᓗᒋᑦ ᓱᕐᕋᔾᔭᐃᒃᑯᑎ 
ᐊᑐᓕᖅᑎᑕᐅᓚᐅᖅᑐᖅ ᐅᑐᐱᕆ1, 2024-ᒥ ᐱᒋᐊᕐᓗᓂ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓱᕐᕋᔾᔭᐃᒃᑯᑎᒥᑦ 
ᐊᑐᓕᖅᑎᑕᐅᓂᐊᖅᑐᒥᑦ ᕿᓂᓕᖅᐳᑦ ᒫᑦᓯ 31, 2025-ᒥᑦ ᐃᓱᓕᕝᕕᒃᓴᓕᖕᒥᑦ. ᑭᖑᓪᓕᕐᒥ ᑐᒃᓯᕋᐅᑎᐅᓂᐊᖅᑐᖅ 
ᑕᑯᒃᓴᐅᑎᑦᑎᓂᐊᖅᐳᖅ ᐊᓯᔾᔨᕆᐊᖁᔭᐅᔪᓂᑦ ᐅᖅᓱᐊᓘᑉ ᐊᑭᖏᑦ ᐊᒥᐊᒃᑯᖏᓪᓘᓐᓃᑦ ᐋᖅᑭᒋᐊᖅᑕᐅᓂᖏᓐᓄᑦ 
ᐅᖅᓱᐊᓘᑉ ᐊᑭᖓᓄᑦ ᓱᕐᕋᔾᔭᐃᒃᑯᑎᒧᑦ ᑮᓇᐅᔭᖏᓐᓂᒃ. 
 
ᐃᓱᒪᒋᓗᒍ ᐅᖅᓱᐊᓘᑉ ᐊᑭᖓᓄᑦ ᓱᕐᕋᔾᔭᐃᒃᑯᑎᒧᑦ ᑐᒃᓯᕋᐅᑦ ᕿᒥᕐᕈᔭᐅᓂᖓ ᐊᒻᒪ ᐊᖏᖅᑕᐅᕙᓪᓕᐊᓂᐊᕐᓂᖓ 
ᓱᕐᕋᔾᔭᐃᒃᑯᑎᒋᖁᔭᐅᔫᑉ ᐊᑐᓕᖅᑎᑕᐅᕝᕕᒃᓴᖓ ᐅᓪᓘᑉ ᐅᖓᑖᓅᕋᔭᕐᓂᖓ ᐅᑐᐱᕆ 1, 2024, ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᖅᐳᑦ ᐊᑐᖅᑕᐅᓚᐅᑲᒍᓐᓇᖅᑐᒥᑦ ᐅᑎᖅᑎᑕᒃᓴᒥᑦ ᐅᖅᓱᐊᓘᑉ ᐊᑭᖓᓄᑦ ᓱᕐᕋᔾᔭᐃᒃᑯᑎᒧᑦ 
ᑮᓇᐅᔭᓂᒃ ᐋᖅᑭᒃᑕᐅᖁᔨᓪᓗᑎᒃ ᐅᑐᐱᕆ 1, 2024, ᐊᒻᒪ ᑭᖑᓪᓕᖅᐹᒥ ᑐᒃᓯᕋᐅᑎᖓᑕ ᐊᖏᖅᑕᐅᕝᕕᖓᑕ ᐅᓪᓗᖓ 
ᐊᑐᖅᑎᓪᓗᒍ. ᑮᓇᐅᔭᖅᑖᕆᔭᐅᕙᓪᓕᐊᔪᑦ ᑲᑎᑕᐅᔪᑦ ᓱᕐᕋᔾᔭᐃᒃᑯᑎᒋᔭᐅᓚᐅᑲᒃᑐᖅ ᐊᑐᕐᓗᒍ ᐃᓕᔭᐅᓂᐊᖅᐳᑦ 
ᐅᖅᓱᐊᓘᑉ ᐊᑭᖓᓄᑦ ᓱᕐᕋᔾᔭᐃᒃᑯᑎᑦ ᑮᓇᐅᔭᒃᑯᕕᖓᓄᑦ, ᐊᑭᓕᖅᓱᐃᕙᒃᑐᓄᑦ ᐃᑲᔫᑕᐅᖁᓪᓗᒍ. 
 
ᐋᖅᑭᒋᐊᖅᓯᒪᔪᖅ ᐅᖅᓱᐊᓗᖕᒧᑦ ᐊᑭᖓᓄᑦ ᐊᑭᓕᒐᒃᓴᒧᑦ ᐊᒃᑐᐃᓂᐊᕋᓱᒋᔭᐅᔪᖅ $12.34(GST ᐃᓚᓕᐅᑎᓗᒍ) 
ᑕᖅᑭᑕᒫᑦ ᒥᒃᖠᒋᐊᖅᑐᑦ ᒐᕙᒪᒃᑯᓐᓂᙶᙱᑦᑐᓄᑦ ᐃᒡᓗᖃᖅᑎᓄᑦ ᐊᑐᖅᑐᓄᑦ 500 kWh/ᑕᖅᑭᑕᒫᑦ. 

ᓇᐃᓈᕐᓗᒍ, ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᒧᑦ ᐊᖏᖅᑕᐅᔪᒪᕗᑦ 1.35 cent/kWh−ᒧᑦ ᐅᖅᓱᐊᓘᑉ ᐊᑭᖓᓄᑦ 
ᓱᕐᕋᔾᔭᐃᒃᑯᑎᒧᑦ ᑮᓇᐅᔭᓂᒃ ᐅᑐᐱᕆ 1, 2024−ᒥ ᒫᑦᓯ 31, 2025−ᒧᑦ. 
 
ᑕᕝᕙᐅᕗᑎᑦ, 
 
 
 
 
ᐆᓂᔅᑦ ᑕᒡᓚᔅ 
ᐊᖓᔪᖅᑳᖅ ᐊᒻᒪ ᐊᐅᓚᑦᑎᔨᒻᒪᕆᒃ 
 
 
 


